ԸՆԹԱՑԱԿԱՐԳ

Քննությունների, ստուգարքների, կուրսային աշխատանքների և նախագծերի հանձնման
(նախատեսված է միայն 2019/2020 ուսումնական տարվա երկրորդ կիսամյակի քննաշրջանի համար) 
1) Այն դասընթացները, որոնք ավարտվում են քննությամբ և ունեն կուրսային նախագիծ կամ աշխատանք, այդ դեպքում՝
ա) ուսանողը հանձնում է նախագիծը/աշխատանքը և գնահատվում է համապատասխան միավորով,

բ) նախագծի/աշխատանքի գնահատման միավորը կարող է համարվել որպես քննության նվազագույն միավոր, եթե ուսանողը համաձայն է դրան:
Համաձայն չլինելու դեպքում՝ ուսանողը այն բարձրացնելու համար պետք է հանձնի համապատասխան  քննությունը,

գ) նախագիծը/աշխատանքը չներկայացնելու կամ դրանից անբավարար գնահատվելու պարագայում այն համարվում է ակադեմիական պարտք, սակայն ուսանողն իրավունք ունի հանձնելու համապատասխան քննությունը,
դ) նախագիծը/աշխատանքը ուսանողը հանձնում է քննաշրջանի ընթացքում, որի գնահատման միավորը ամփոփվում է քննության օրը: 

2) Ստուգարքով ավարտվող դասընթացները ամփոփվում են «Ստուգված/Չստուգված» նշումով, որի համար հաշվի են առնվում կիսամյակի ընթացքում առաջադրված հանձնարարությունների կատարման արդյունքները, ինչպես նաև դասընթացին ուսանողի մասնակցությունը:
Այն դասընթացները, որոնք ավարտվում են ստուգարքով և ունեն կուրսային նախագիծ կամ աշխատանք գնահատվում են սույն ընթացակարգի կետ 3-ի դրույթներով:  

3) Այն դասընթացները, որոնք ավարտվում են ստուգարքով և ունեն կուրսային նախագիծ կամ աշխատանք, այդ դեպքում՝
ա) ուսանողը հանձնում է նախագիծը/աշխատանքը և գնահատվում համապատասխան միավորով,
բ) նախագիծը/աշխատանքը հանձնելու դեպքում մեխանիկորեն գնահատվում է նաև ստուգարքը՝ «Ստուգված» նշումով,

գ) նախագիծը/աշխատանքը չներկայացնելու կամ դրանից անբավարար գնահատվելու պարագայում աշխատանքը/նախագիծը համարվում է ակադեմիական պարտք, սակայն ուսանողն իրավունք ունի հանձնելու համապատասխան ստուգարքը:
4) Եթե տվյալ դասընթացից տվյալ կիսամյակում նախատեսված է միայն կուրսային նախագիծ կամ աշխատանք, ապա այն գնահատվում է միավորով: Նախագիծը/աշխատանքը չներկայացնելու կամ անբավարար գնահատվելու դեպքում համարվում է ակադեմիական պարտք:

5) Եթե դասընթացի քննություն կամ ստուգարք և կուրսային նախագիծ կամ աշխատանք ընդունող դասախոսները տարբեր են, ապա քննությունը/ստուգարքը և նախագիծը/աշխատանքը դասախոսներն ընդունում են համատեղ:
6) Այն կուրսային նախագիծը կամ աշխատանքը, որը փոխարինվել է հաշվեգրաֆիկական աշխատանքով ամփոփվում է «Ստուգված/Չստուգված» նշումով:

